
Atividade acumprida cun su contributu de sa Regione Sardigna L.R. 22/2018 art.

Comune de Ossi
VERBALE DE DELIBERATZIONE 
DE SU CONSÌGIU MUNITZIPALE 

N°3 de su Reg. Die 23-02-2023 
Chistione: Esame e aprovatzione de su Regulamentu de su Consìgiu Comunale de sos giòvanos 

S’annu duamìgia  bintitres  sa  die  bintitres  de  su  mese   de  freàrgiu  a  sas  18:32,  in  su  Tzentru
Culturale de Carrera Sardegna, cunvocadu pro determinatzione de su Presidente, s'est riunidu su
Consìgiu Comunale, b'ant leadu parte sos Segnores: 

Lubinu Pasquale P Linzas Gian Mario P 
Cau Angelino P Giuranna Tatiana P 
Canu Antonino P Fancellu Angelo P
Serra Maria Laura A Cassano Laura P 
Campus Maria Franca P Manca Alessandra P 
Pilo Marco A Mudadu Fabio P
Cossu Maria Laura P Derudas Mauro P
Muresu Narcisa P Cuccuru Angelo A
Solinas Nicola P 

PRESENTES n.14 AUSENTES N°3

Iscumproadu chi b'est su nùmeru legale pro chi s'adunàntzia siat vàlida, leat sa Presidèntzia   Dut.
Angelo Fancellu, in calidade sua de Presidente. Leat parte cun funtziones consultivas, referentes, de
assistèntzia e verbalizatzione (Art.97, c.4, lìtera a) del D.Lgs. n.267/2000) su Segretàriu Comunale
Silvano Arru. 



SU CONSÌGIU COMUNALE  

Postu in antis chi pro chi sos giòvanos de sa populatzione siant educados a leare parte a manera
democratica e cundivisa a sa vida sotziale de sa colletividade in paritzos entes locales est istada fata
s'esperièntzia  de istituire su Consìgiu Comunale de sos Giòvanos, pro fàghere in manera chi sos
giòvanos s'acùrtzient a sa vida de sa colletividade sotziale, gasi chi a mannos siant capatzos de si
leare sas responsabilidades issoro cun cussèntzia; 

Bidu chi custa esperièntzia est condivisìbile e meressat de èssere proada dae sa comunidade de
Ossi;

Leadu a consideru chi  s'Amministratzione Comunale cheret  dare atentu a sos problemas de sos
pitzinneddos,  de  sos  pitzocos  e  de  sos  giòvanos,  proponende  formas  de  agregatzione,  logos
dedicados,  persones  de  riferimentu  chi  los  potzant  ascurtare  e  acollire,  in  manera  chi  potzant
espressare e manifestare sas personalidades issoro; 

Ritènnidu chi valorizare su ruolu de pitzinnos e pitzocos, comente òrganu de partetzipatzione de sos
minores, potzat èssere unu traste bonu pro di sighire sas finalidades de s'art.1 de su regulamentu
ligadu  “istrutziones  e  iscopos”:  L'amministrazione  comunale,  attraverso  l'avvicinamento  dei
ragazzi alle istituzioni, intende contribuire allo sviluppo delle persone libere, autonome, capaci di
dare apporto costruttivo alla convivenza democratica e al progetto civile della società”. 

Torrada  a  cramare  sa  delìbera  de  Consìgiu  comunale  n°105  de  s'8.11.1997  chi  at  adotadu  su
Regulamentu  pretzedente  e  chi  at  sa  chistione:  “Consiglio  Comunale  dei  Giovani  esame  ed
approvazione Regolamento”. 

Tentu in contu
– Chi  custu organismu tenet  funtziones  propositivas  e  consultivas,  pro  mèdiu  de parres  e

richiestas de informatzione a su Consìgiu Comunale e a sa Giunta comunale, subra de temas
e problemas chi pertocant s'atividade amministrativa de su Comune, e fintzas sos bisòngios
chi naschent in sos giòvanos. (Art.2 de su regulamentu ligadu)

– Chi su Consìgiu comunale de sos giòvanos at fintzas funtziones propositivas pro su chi
pertocat sas matèrias de s'art 12  pro mèdiu de deliberatziones. Si custas no ant a èssere in
cuntrastu cun dispositziones de lege e  no ant  a colare sos istantziamentos  prevìdidos in
bilàntziu  ant a pòdere  retzidas cun atos de sos òrganos comunales cumpetentes. 

– Chi gasi comente iscritu in s'art. 3 Espletamentu de sas funtziones: “Il Consiglio Comunale
dei Ragazzi svolge le proprie funzioni in modo libero ed autonomo. La sua organizzazione e
le modalità di elezioni sono disciplinate dal presente regolamento. Il Consiglio Comunale
dei Ragazzi, durante l'espletamento delle proprie funzioni, è coadiuvato da un dipendente
del Comune che assiste alle sedute e ne redige i verbali. Su richiesta partecipano alle sedute
il Sindaco, gli assessori e il Presidente del Consiglio Comunale o un loro delegato”; 

– Chi gasi comente iscritu in s'art 4 Detzisiones: “Le decisioni prese dal Consiglio Comunale
dei  Ragazzi,  sottoforma di proposte e pareri, non sono vincolanti  per l'Amministrazione
comunale”

– Sas detzisiones ant a èssere sutapostas a s'Amministratzione comunale chi, intre trinta die
dae cando las retzit, at a dèpere formulare risposta iscrita pro su chi pertocat su problema o
sas istàntzias espressadas e mustrare sas modalidades chi cheret eseguire e sas solutziones”. 

Bidu s'Istatutu Comunale;
 
Bidu su D.Lgs. N°267/2000; 



Leados sos parres pro su chi pertocat sa regularidade tècnica e contàbile;
Intesa s'introdutzione de su Presidente e s'espositzione de sa Consigiera Campus M.F.,
Intesos sos interventos: 

– De su Consigieri Mudadu F.
– De su Consigieri Cassano L.
– De su Consigieri Solinas N. 
– De su Consigieri Manca A. 

Bidos sos resurtados de sas votatziones espressadas èpro artziada de manu:
Presentes e votantes n°14 consigieris, a favore n°14; Contra: n°0;  Astènnidos: n°0 

Delìberat

Sa premissa iscrita subra est parte integrante e sustantziale de custu atu

a) De istituire cun custa deliberatzione su Consìgiu comunale de sos giòvanos de su Comune de
Ossi; 

b) De adotare su Regulamentu pro su funtzionamentu de su Consìgiu comunale de sos giòvanos chi
sostituit su pretzedente aprovadu cun Delìbera de Consìgiu Comunale n°105 in su 1997 e chi tenet
pro chistione: “Consiglio Comunale dei Giovani esame ed approvazione Regolamento”; 

c) De mandare còpia de su Regulamentu de custa deliberatzione a sos ufìtzios de cumpetèntzia pro
sos adempimentos chi sighint dae custu atu. 

Su Consìgiu Comunale
Subra de sa proposta de su Presidente, cun votatzione a favore, ischertada e cuncorde, espressada in
manera palese pro artziada de manu,

Delìberat
De decrarare custa deliberatzione chi tenet pro chistione: “Esame e aprovatzione de su Regulamentu
de su Consìgiu Comunale de sos giòvanos” eseguìbile luego in cunforma de su comma bator de
s'art.134 de su T.U. Subra de s'ordinamentu de sos entes locales aprovadu cun Decretu Legislativu
18 austu 2000 n.267. 

Su  verbale  at  a  èssere  ligadu  a  custu  atu  in  cunforma  a  sas  modalidades  prevìdidas  dae  su
Regulamentu  pro  sa  registratzione  de  sas  sètzidas  consigiares  e  pro  sas  protzeduras  de
verbalizatzione, aprovadu cun delìbera n°21 de su 26 abrile 2012 e modificadu dae sa delìbera CC
n.66 de su 15.12.2022. 


